
ԱՄՓՈՓԱԹԵՐԹ  
 «ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ԵՎՐՈՊԱԿԱՆ ԲԱՆԿԻ ՀԻՄՆԱԴՐՄԱՆ ՀԱՄԱՁԱՅՆԱԳՐԻ ԹԻՎ 1 ՀՈԴՎԱԾԻ ՓՈՓՈԽՈՒԹՅՈՒՆ՝ ԲԱՆԿԻ ԳՈՐԾՈՒՆԵՈՒԹՅԱՆ ԱՇԽԱՐՀԱԳՐԱԿԱՆ ՇՐՋԱՆԱԿԻ ՍԱՀՄԱՆԱՓԱԿ ԵՎ ԱՍՏԻՃԱՆԱԿԱՆ ԸՆԴԼԱՅՆՄԱՆ ՀՆԱՐԱՎՈՐՈՒԹՅՈՒՆ ԸՆՁԵՌԵԼՈՒ ԴԵՊԻ ԵՆԹԱՍԱՀԱՐԱԿԱՆ ԱՖՐԻԿԱ ԵՎ ԻՐԱՔ» ԹԻՎ 259 ԲԱՆԱՁԵՎԸ ՎԱՎԵՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արտաքին գործերի նախարարություն
	21.12.2023թ.

	
	N1111/67082-23

	Վերակառուցման և զարգացման եվրոպական բանկի հիմնադրման համաձայնագրի թիվ 1 հոդվածի փոփոխություն. բանկի գործունեության աշխարհագրական շրջանակի սահմանափակ և աստիճանական ընդլայնման հնարավորություն ընձեռելու դեպի Ենթասահարական Աֆրիկա և Իրաք թիվ 259 բանաձևը բանկի կառավարիչների խորհրդի կողմից առաջին փուկով քվեարկվել և ընդունվել է 2023 թվականի մայիսի 18-ին:
Համաձայն թիվ 259 բանաձևի՝ Բանկի գործառնությունների աշխարհագրությունը ընդլայնվում է Աֆրիկայի Անդրսահարայի տարածաշրջանի՝ սահմանափակ թվով երկրների և Իրաքի վրա: 
Այս կապակցությամբ կարևոր է նշել, որ աֆրիկյան երկրների հետ հարաբերությունների զարգացումը, որպես կարևոր ուղղություն, ներառված է ՀՀ կառավարության 2021-2026թթ. գործունեության արտաքին քաղաքականության ծրագրում:
Հատկապես կարևորվում է այդ երկրների հետ քաղաքական երկխոսության ծավալումը, կանոնավոր քաղաքական խորհրդակցությունների անցկացումը, բազմակողմ ձևաչափերում, հատկապես այն միջազգային կազմակերպություններում, որոնց Հայաստանը չի անդամակցում, Անդրսահարյան Աֆրիկայի երկրների հայանպաստ (կամ գոնե չեզոք) դիրքորոշումների ապահովումը, տնտեսական և տարբեր ոլորտներում հարաբերությունների զարգացումը, գործարար շփումների ակտիվացումը, այդ երկրներում տնտեսական կամ այլ գործունեություն ծավալող ՀՀ քաղաքացիների շահերի պաշտպանությունը:
Հայաստանը մեծապես կարևորում է Իրաքի հետ բազմոլորտ հարաբերությունների զարգացումը:
Իրաքը հանդիսանում է մերձավորարևելյան տարածաշրջանում ՀՀ հիմնական առևտրային գործընկերներից մեկը, որի հետ ապրանքաշրջանառությունը հատկապես վերջին տարիներին կայուն աճ է արձանագրում:
Առկա է քաղաքական երկխոսության բարձր մակարդակ, ակտիվ են տարբեր մակարդակների փոխայցելությունները: Հայաստանը շահագրգռված է էլ ավելի զարգացնել ու խորացնել հարաբերությունները Իրաքի հետ:
Թիվ 259 բանաձևը ուժի մեջ է մտնում երեք (3) ամիս հետո այն օրվանից, երբ Բանկը պաշտոնապես հաստատել է իր անդամներին, որ նշված փոփոխության ընդունման համար անհրաժեշտ պահանջները, ինչպես նախատեսված է Համաձայնագրի 56-րդ հոդվածով, բավարարվել են:           
  Բանկին անդամակցում են և հանդիսանում են բաժնետեր 72 պետություն և 2 կազմակերպություն՝ Եվրոպական միությունը և Եվրոպական ներդրումային բանկը:
Թիվ 259 բանաձևին կողմ են քվեարկել բանկի 72 անդամ, ձեռնպահ՝ 2 անդամ պետություն (ցանկերը կից ներկայացվում են):  
Հաշվի առնելով վերոգրյալը Վերակառուցման և զարգացման եվրոպական բանկի հիմնադրման համաձայնագրի թիվ 1 հոդվածի փոփոխություն. բանկի գործունեության աշխարհագրական շրջանակի սահմանափակ և աստիճանական ընդլայնման հնարավորություն ընձեռելու դեպի Ենթասահարական Աֆրիկա և Իրաք թիվ 259 բանաձևի վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։
	Ընդունվել է ի գիտություն:

	2. Արդարադատության նախարարություն
	18.12.2023թ.

	
	N/14.2.1/53344-2023

	Բանաձևը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
[bookmark: _GoBack]Միաժամանակ, Բանաձևը ենթակա է վավերացման ՀՀ Սահմանադրության 116-րդ հոդվածի 1-ին մասի 2-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 2-րդ կետերի դրույթներով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Բանաձևը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:  
	Ընդունվել է ի գիտություն: 

	3. Ֆինանսների նախարարություն
	11.12.2023թ.

	
	N Ն/5-2/23489-2023

	Վերակառուցման և զարգացման եվրոպական բանկի կառավարիչների խորհրդի՝ 2023 թվականի մայիսի 18-ի «Վերակառուցման և զարգացման եվրոպական բանկի հիմնադրման համաձայնագրի թիվ 1 հոդվածի փոփոխություն՝ Բանկի գործունեության աշխարհագրական շրջանակի սահմանափակ և աստիճանական ընդլայնման հնարավորություն ընձեռելու դեպի Ենթասահարական Աֆրիկա և Իրաք» թիվ 259 բանաձևով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	4. Տարածքային կառավարման և ենթակառուցվածքների նախարարություն (Պետական գույքի կառավարման կոմիտե)
	18.12.2023թ.

	
	N ՎՏ//38796-2023

	Վերակառուցման և զարգացման եվրոպական բանկի կառավարիչների խորհրդի՝ 2023 թվականի մայիսի 18-ի «Վերակառուցման և զարգացման եվրոպական բանկի հիմնադրման համաձայնագրի թիվ 1 հոդվածի փոփոխություն՝ Բանկի գործունեության աշխարհագրական շրջանակի սահմանափակ և աստիճանական ընդլայնման հնարավորություն ընձեռելու դեպի Ենթասահարական Աֆրիկա և Իրաք» թիվ 259 բանաձևով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:






